
AlA perkenal 
pelan untuk 
ibu dan anak 
KUALA LUMPUR - AIA Bhd. 
(AIA) melancarkan dua penyelesai-
an insurans yang disasarkan untuk 
ibu dan bayi yang baru dilahirkan, 
A-Life Lady360 dan A-Life Joy, di 
pasaran Malaysia. 

Ketua Pegawai Pemasaran AIA 
Eric Chang berkata, A-Life Lady360 
merupakan pelan bersendirian yang 
direka untuk memenuhi keperluan 
perlindungan wanita yang berusia se-
hingga 80 tahun serta bayi mereka se-
baik kehamilan disahkan tanpa perlu 
mendapatkan taja jamin perubatan. 

Ia juga menyediakan perlindungan 
terhadap kanser dan komplikasi pe-
rubatan akibat pembedahan kosme-
tik pilihan. 

"Sementara pelan A-Life Joy 
adalah pelan insurans berkaitan 
pelaburan dengan premium tetap 
yang direka untuk meliputi kema-
tian dan hilang upaya menyeluruh 
dan kekal sehingga usia pemegang 
polisi 100 tahun. 

"Pelan yang boleh dilanggan ke-
tika anak masih dalam kandungan 
itu juga memberi pilihan kepada 
ibu bapa untuk melanjutkan perlin-
dungan anak mereka untuk meli-
puti autisme dan gangguan defisit 
perhatian hiperaktif (ADHD), rawa-
tan hospital disebabkan keadaan 
kongenital serta kemasukan ke unit 
rawatan rapi rjeonatal serta pergan-
tungan tinggi dan rawatan untuk 
penyakit kuning," katanya menerusi 
satu kenyataan di sini baru-baru ini. 

Chang berkata, kedua-dua produk 
itu direka untuk memenuhi pening-
katan keperluan pasaran dan mem-
bolehkan pelanggan mendapat akses 
terhadap rawatan yang disediakan. 

